
Orang Toerki dan orang Rus. 205






poen tiada ada. Pendoedoek di ini tempat, orang Bulgaar jang beragama Christen, jang bermoela soeda toeroet berboeat iioeroe hara dan kamoedian trima datengnja angkatan prang Rus dengen girang hati, achirnja ada seperti daon kring katioep angin, apabila iaorang melihat bendera Toerki dateng di tempatnja, sabagian soeda lari ka tempat laen, sabagian poela mati diboenoe oleh barisan bashi bosouk jang soeka sekali aniaja orang-orang tani bangsa Christen jang tiada bisa melawan. 

 Tapi orang-orang Toerki jang tinggal di itoe tempat dan sanget bentji pada bangsa Rus, soeda toeroet barisan Sultan aken pergi berprang, hingga istri dan anak-anaknja lari ka Rustschoek, Widdin dan laen-laen tempat, sedeng semoea roemanja marika itoe abis dibakar oleh balatentara Rus jang dateng di sana.

 Kira-kira djem stenga sablas pasoekan prang Toerki telah brenti djalan sabentar dan blakangan ia brangkat kombali dengen kasi toeroen oedjan pelor pada moesoenja Barisan koeda Circassie jang berdjalan di moeka dan soeda preksa betoel semoea tempat, telah ketemoe bebrapa poeloe soldadoe kozak dari barisan Rus jang moendoer.


 Sambil menjeboet namanja Allah barisan Circassie kedjer moesoenja dan kirim saorang kawannja pada barisan Toerki di sebla blakang aken kasi kabar dari ini perkara.


 Tetapi sabenernja itoe barisan kozak tjoema maoe pikat soldadoe-soldadoe Circassie jang ke-

